З А П И С Н И К

од шеесет и третата седница  на Советот на Општина Богданци

одржана на 26.04.2021 година  
Седницата се одржа во 14.00 часот во просториите на Домот на културата „Бранд Петрушев“-Богданци. 
 На седницата присуствуваа 10 (десет) члена на Советот на Општина Богданци од вкупно 11 (единаесет) и тоа: Елена Шутарова, Емилија Минева, Снежана Енџекчева, Ангелина Арнаудова Каракабаков, Даница Ивковиќ,  Ристо Ичков, Пандорка Ампова, Митко Ѓаваталиев  и Александар Семенпеев кој пристигна на расправата по втората точка. Отсутен беше Ѓорѓе Костадинчев.
За записничар на седницата беше одредена Венера Зелева.
Претседателот на Советот откако констатира дека има кворум за работа и одлучување на Советот ја отвори седницата и најпрво отвори дискусија по записникот од 58-та седница.

Бидејќи немаше забелешки, записникот од 58-та седница се усвои со 8 (осум) гласа „За“. Митко Ѓаваталиев не беше во салата во моментот на гласање.

Претседателот отвори дискусија по записникот од 59-та седница.

Бидејќи немаше забелешки, записникот од 59-та седница се усвои со 9 (девет) гласа „За“. Митко Ѓаваталиев не беше во салата во моментот на гласање.

Претседателот отвори дискусија по записникот од 60-та седница.

Бидејќи немаше забелешки, записникот од 60-та седница се усвои со 9 (девет) гласа „За“.
Претседателот отвори дискусија по записникот од 61-та седница.

Бидејќи немаше забелешки, записникот од 61-та седница се усвои со 9 (девет) гласа „За“.

Претседателот отвори дискусија по записникот од 62-та седница.

Бидејќи немаше забелешки, записникот од 62-та седница се усвои со 9 (девет) гласа „За“.

Претседателот за работа на седницата го предложи следниот 

ДНЕВЕН РЕД
1. Годишен извештај за работата на Центарот за развој на Југоисточниот плански регион за 2020 година;

2. Годишен извештај за спроведувањата на Програмата за развој на Југоисточниот плански регион за 2020 година;

3. Предлог-Квартален извештај на Буџетот на Општина Богданци за периодот јануари-март 2021 година;

4. Предлог-Одлука за пристапување кон измени и дополнувања на Статутот на Општина Богданци;

5. Предлог-Деловник за работа на Партиципативно тело;

6. Извештај по Годишна сметка на ЈП „Комунална чистота“-Богданци за 2020 година;

7. Советнички прашања.

Материјалите по предложениот Дневен ред  беа доставени со Решението за свикување на седница и по електронски пат. Претседателот рече дека пред почетокот на седницата им  беa доставена материјали за дополнување на дневниот ред со уште три точки и тоа:  

1. Предлог-Решение за разрешување и именување на членови во Комисијата за процена и  утврдување на висината на штета од природни непогоди и други несреќи во Општина Богданци; 

2. Информација за појава на мраз и слана на територијата на Општина Богданци во деновите 8, 9 и 10 април 2021 година;

3. Предлог-Одлука за обезбедување на финансиска помош. 
Претседателот предложи овие точки да се додаде на дневниот ред и тоа како точки 7, 8 и 9, со тоа што точката Советнички прашања ќе стане точка 10.
   Отвори дискусија по предложените дополнувања на дневниот ред. Бидејќи никој не се јави за збор се  премина на усвојување на дополнувањата на дневниот ред.  Дополнувањата на дневниот ред беа усвоен со 9 (девет) гласа „За“. 

Се премина на усвојување на дневниот ред со веќе усвоените дополнувања. Бидејќи никој не се јави за збор се  премина на усвојување на дневниот ред.  Дневниот ред беше усвоен со 9 (девет) гласа „За“. 
Се премина на работа по усвоениот дневен ред.

1. Годишен извештај за работата на Центарот за развој на Југоисточниот плански  регион за 2020 година;

2. Годишен извештај за спроведувањата на Програмата за развој на Југоисточниот плански регион за 2020 година;

3. Предлог-Квартален извештај на Буџетот на Општина Богданци за периодот јануари-март 2021 година;

4. Предлог-Одлука за пристапување кон измени и дополнувања на Статутот на Општина Богданци;

5. Предлог-Деловник за работа на Партиципативно тело;

6. Извештај по Годишна сметка на ЈП „Комунална чистота“-Богданци за 2020 година;

7. Предлог-Решение за разрешување и именување на членови во Комисијата за процена и  утврдување на висината на штета од природни непогоди и други несреќи во Општина Богданци; 

8. Информација за појава на мраз и слана на територијата на Општина Богданци во деновите 8, 9 и 10 април 2021 година;

9. Предлог-Одлука за обезбедување на финансиска помош. 
10. Советнички прашања.

Точка 1. Годишен извештај за работата на Центарот за развој на Југоисточниот плански  регион за 2020 година
Претседателот отвори дискусија по предложената одлука и најпрво и даде збор на Мима Стојановска претставник од Центарот за развој на југоисточниот плански регион која даде образложение по годишниот извештај за работата на Центарот за 2020 година. 

Ристо Ичков имаше дискусија по извештајот и тоа дека нема доволно информации за што конкретно се работи за проектот за социјална инклузија. Тој рече дека е набавена печка за 110.000 евра, истакна дека се незадоволни од идејата за прифатилиштата за бездомни животни, бидејќи продуцираат повеќе трошоци, ќе има нови вработувања кои се дополнителни трошоци. Исто така смета дека е дадено многу предност на проекти за локални патишта, смета дека граѓаните од центарот очекуваат нешто повеќе. Претставникот од Центарот одговори дека проектот за социјална инклузија се однесува за четири дневни центри кои ги има на територијата на регионот и се опремени со опрема која што била потребна за секој центар различно. Исто така опфаќа ресоцијализација  на маргинализирани групи на лица, како зависници и сл. на кои се помага за повторно вклучување во општествениот живот преку претприемништво и за таа цел е набавена печка за пица со сите потребни елементи. За стационарите истакна дека не се предмет на разгледување во овој извештај, а за проектите за локални патишта истакна дека центарот аплицира на секој повик кој ќе биде објавен, такви повици имало претходната година и затоа се гледа каде може да се добијат средства секаде се аплицира.
Бидејќи немаше повеќе за дискусија, се премина на гласање по предложениот извештај. Годишниот извештај за работата на Центарот за развој на Југоисточниот плански  регион за 2020 година се усвои со 6 (шест) гласа „За“ и 3 (три) гласа „Против“ (Ристо Ичков, Снежана Енџекчева и Емилија Минева).

Точка 2. Годишен извештај за спроведувањата на Програмата за развој на Југоисточниот плански регион за 2020 година
Претседателот отвори дискусија по предложената одлука и најпрво и даде збор на Мима Стојановска претставник од Центарот за развој на југоисточниот плански регион која даде образложение по годишниот извештај за спроведување на програмата за развој на југоисточниот плански регион  за 2020 година. 

Пристигна советникот Александар Семенпеев. 

Снежана Енџекчева праша зошто нема реализација на проекти во училиштата во општина Богданци, на што претставникот одговори дека во извештајот се доставени податоци општините кои ги доставуваат за тоа кои проекти ги имаат реализирано, штом не се опфатени значи дека општината нема реализирано таков проект.
Бидејќи немаше повеќе за дискусија, се премина на гласање по предложениот извештај. Годишниот извештај за спроведувањата на Програмата за развој на Југоисточниот плански регион за 2020 година се усвои со 7 (седум) гласа „За“ и 3 (три) гласа „Против“ (Ристо Ичков, Снежана Енџекчева и Емилија Минева).

Точка 3. Предлог-Квартален извештај на Буџетот на Општина Богданци за периодот јануари-март 2021 година
Претседателот отвори дискусија по предложениот Квартален извештај на Буџетот на Општина Богданци за периодот јануари-март 2021 година и најпрво и даде збор на Симона Савиќ од општинската администрација која даде образложение по истиот.

Бидејќи никој не се јави за збор се премина на гласање по предложениот квартален извештај. Кварталниот извештај се усвои со 8 (осум) гласа „За“. Митко Ѓаваталиев ја напушти седницата, а Ристо Ичков не беше присутен во салата во моментот на гласање.
Точка 4. Предлог-Одлука за пристапување кон измени и дополнувања на Статутот на Општина Богданци

Претседателот отвори дискусија по предложената Одлука за пристапување кон измени и дополнувања на Статутот на Општина Богданци и најпрво и даде збор на Венера Зелева од општинската администрација која даде образложение по истата.

Емилија Минева праша дали профукционира претходниот локален младински совет и беше одговорено дека не беа именувани лица во истиот, само беше донесена одлука за основање.

Бидејќи никој друг не се јави за збор се премина на гласање по предложената Одлука за пристапување кон измени и дополнувања на Статутот на Општина Богданци.Одлуката се донесе со 8 (осум) гласа „За“. Ристо Ичков не беше присутен во салата во моментот на гласање.

Точка 5. Предлог-Деловник за работа на Партиципативно тело

Претседателот отвори дискусија по предложениот Деловник за работа на Партиципативно тело и најпрво и даде збор на Соња Маџирова од општинската администрација која даде образложение по истото. Ристо Ичков се врати во салата.
Александар Семенпеев праша дали оваа тело може да носи одлуки, на што беше одговорено дека може да дава препораки. 

Бидејќи никој друг не се јави за збор се премина на гласање по предложениот Деловник за работа на Партиципативно тело. Деловникот се донесе со 9 (девет) гласа „За“. 

Точка 6. Извештај по Годишна сметка на ЈП „Комунална чистота“-Богданци за 2020 година

Претседателот отвори дискусија по предложениот Извештај по Годишна сметка на ЈП „Комунална чистота“-Богданци за 2020 година и најпрво му даде збор на Зоран Чавдаров од ЈП „Комунална чистота“-Богданци кој даде образложение по истиот. 

Емилија Минева имаше дискусија за тоа дека приходите се намалени, но репрезентациите не се намалени, дали вработените добиваат нешто за прекувремена работа и зошто е зголемена вредноста за договор на дело.

Зоран Чавдаров одговори дека во репрезентации влегуваат сметките од кафеани и набавката на прехранбени продукти и средства за хигиена. За договор на дело одговори дека се склучуваат договори со одредени лица кои вршат поправка на возилата на претпријатието.
Елена Шутарова побара појаснување за ставките за фиксен телефон и интернет, материјали за водовод и канализација и за електрична енергија, на што Зоран Чавдаров одговори дека електричната енергија е покачена од регулаторната комисија, материјали за водовод и канализација се книжат водоинсталаторските материјали во магацинот, а за фиксен телефон се однесува телефонот на пумпите за вода.
Александар Семенпеев смета дека на седницата треба да биде присутен и директорот кој ќе даде подетални образложенија.

Ристо Ичков рече дека е направена збрка во образложението, бидејќи има посебна ставка за средства за хигиена, а не дека спаѓаат во репрезентацијата. Најважен показател за загубата на претпријатието е намалената наплата и како се планира да се амортизира загубата, и дали ќе треба да се покачи цената на водата да се покријат загубите.

Елена Шутарова побара да се одговори дали вработените добиваат нешто за прекувременото работење, на што беше одговорено дека се обезбедува храна и вода кога има гаснење на пожари и чување на депонијата.
Ристо Киров рече дека наплатата е падната и ќе биде воздржан по извештајот.

Бидејќи немаше други дискусии се премина на гласање по Извештајот по Годишната сметка на ЈП „Комунална чистота“-Богданци за 2020 година. Извештајот не се усвои бидејќи советниците се изјаснија со 1 (еден) глас „За“ (Елена Шутарова), 3 (три) гласа „Против“ (Ристо Ичков, Емилија Минева и Снежана Енџекчева) и 5 (пет) гласа„Воздржан“ (Ристо Киров, Александар Семенпеев, Пандорка Ампова, Даница Ивковиќ и Ангелина Арнаудова Каракабаков). 

Точка 7. Предлог-Решение за разрешување и именување на членови во Комисијата за процена и  утврдување на висината на штета од природни непогоди и други несреќи во Општина Богданци
Претседателот отвори дискусија по предложеното Решение за разрешување и именување на членови во Комисијата за процена и  утврдување на висината на штета од природни непогоди и други несреќи во Општина Богданци и најпрво му даде збор на Митко Попов од општинската администрација кој даде образложение по истото. 

Бидејќи никој не се јави за збор се премина на гласање по предложеното Решение за разрешување и именување на членови во Комисијата за процена и  утврдување на висината на штета од природни непогоди и други несреќи во Општина Богданци. Решението се донесе со 9 (девет) гласа „За“. 

Точка 8. Информација за појава на мраз и слана на територијата на Општина Богданци во деновите 8, 9 и 10 април 2021 година
Претседателот отвори дискусија по доставената Информација за појава на мраз и слана на територијата на Општина Богданци во деновите 8, 9 и 10 април 2021 година  и најпрво му даде збор на Митко Попов од општинската администрација кој даде образложение по информацијата. 

Ристо Киров праша колку луѓе имаат пријавено штета и да се апелира да се осигуруваат посевите. Митко Попов рече дека по донесување на заклучокот ќе се објави термин кога ќе се пријавуваат штетите.
Бидејќи немаше други за дискусија претседателот предложи да се донесе следниот заклучок: „1. Советот на Општина Богданци на седницата одржана на 26.04.2021 година, а врз основа на делумно извршениот увид и реакциите од граѓаните, констатира дека, како резултат на  појавата на мраз и слана кои ја зафатија општината во деновите 8, 9 и 10 април 2021 година е настаната се уште непроценета штета на земјоделските култури, лозовите и овошните насади. 2. Се задолжува Комисијата за проценка и утврдување на висината на штетата од природни непогоди и други несреќи на Општина Богданци, да излезе на терен и да изврши евиденција, проценка и утврдување на штетата и за истите да изработи Извештај кој ќе го достави до Советот на општината на усвојување согласно Единствената Методологијата за процена на штетите од елементарни и други непогоди. 

3.  Овој заклучок да се  достави до Владата на РСМ и до Министерството за земјоделие, шумарство и водостопанство.“
Бидејќи никој не се јави за збор се премина на гласање по заклучокот. Заклучокот се донесе со  9 (девет) гласа „За“. 

Точка 9. Предлог-Одлука за обезбедување на финансиска помош
Претседателот отвори дискусија по предложената Одлука за обезбедување на финансиска помош и најпрво и даде збор на Венера Зелева од општинската администрација која даде образложение дека се работи за помош за 7 годишно дете од Гевгелија, Викторија Костадинова која треба да оди на лекување во Турција.

Ристо Киров апелираше до советниците да донираат кој колку може. 

Бидејќи никој друг не се јави за збор се премина на гласање по Одлуката за обезбедување на финансиска помош. Одлуката се донесе со 9 (девет) гласа „За“. 

Точка 10. Советнички прашања

Емилија Минева даде предлог до Градоначалникот да се среди нелогичноста во тоа како е организиран сообраќајот во Богданци. Улицата Петар Мусев нема тротоари а е двонасочна и се движат ученици по истата. Таа праша кога ќе биде организирана јавна дебата да се слушната и граѓаните. 

Претседателот одговори дека од страна на Градоначалникот беше одговорено и на претходната седница дека ќе се спроведе јавна дебата, само што потоа се влоши состојбата со корона вирусот, но што се создадат услови ќе се спроведе.
Бидејќи дневниот ред беше исцрпен  претседателот ја затвори седницата.
Бр. 08 –676/1


     
                                                       Претседател 

26.04.2021 год.

        

  
           на Советот на Општина Богданци

Богданци





                            Елена Шутарова

